
UNIVERSITI MALAYSIA PAHANG AL-SULTAN ABDULLAH
26600 PEKAN PAHANG DARUL MAKMUR

DOKUMEN SEBUT HARGA

NO. SEBUT HARGA: UMPSA/PPPH/SH/2024(X)
<Tajuk Projek>

[bookmark: TARIKH_BUKA_:_2_JANUARI_2024]TARIKH BUKA : <Tarikh>
[bookmark: TARIKH_TUTUP_:_9_JANUARI_2024]TARIKH TUTUP : <Tarikh>

12.00 TENGAHARI

PERINGATAN PENTING

SYARIKAT DIKEHENDAKI MEMBACA DAN MEMAHAMI KESELURUHAN BUTIR-BUTIR YANG TERKANDUNG DI DALAM DOKUMEN SEBUT HARGA. PEMBIDA YANG MEMBUAT KESILAPAN DAN TIDAK MEMATUHI MANA-MANA FASA DI DALAM DOKUMEN INI BOLEH MENYEBABKAN SEBUT HARGA/TENDER TERSEBUT TIDAK DIPERTIMBANGKAN

JABATAN BENDAHARI UMPSA

KANDUNGAN
----------------------------

	BAHAGIAN A :
	
	

	1.
	Notis Pelawaan

	2.
	Arahan Dan Syarat-Syarat Kepada Penyebut harga

	3.
	Pegawai Bertanggungjawab Untuk Dihubungi

	BAHAGIAN B : DOKUMEN PENILAIAN KEWANGAN

	1.
	Maklumat Umum Kewangan Penyebut Harga/Petender

	2.
	Borang Semakan Dokumen 

	3.
	Jadual Kadar Harga 

	4.
	Borang Jaminan Pembekal 

	5.
	Surat Akuan Pembida

	6.
	Surat Perwakilan Kuasa

	7.
	Maklumat Syarikat Dan Sijil-Sijil:

	
	(i)
	Maklumat Syarikat 

	
	(ii)
	Senarai Kontrak Semasa Dan Terdahulu

	
	(iii)
	Borang Kebenaran Mengakses Data Syarikat

	
	(iv)
	Laporan Bank Kedudukan Kewangan Pembida

	
	(v)
	Surat Overdraf/Pembiayaan Bank @ Institusi Kewangan 

	
	(vi)
	Salinan Sijil Pendaftaran Syarikat (SSM/ROC)

	
	(vii)
	Salinan Sijil Kementerian Kewangan (MOF)

	
	(viii)
	Salinan Sijil Taraf Bumiputera (Jika ada)

	
	(ix)
	Salinan Penyata Bank bagi tiga (3) bulan terakhir 
(terkini dan disahkan oleh Pegawai Bank)

	
	(x)
	Salinan Laporan Penyata Kewangan (Audit) dan/atau Penyata Kewangan Pengurusan terkini yang telah disahkan (Tender Sahaja)

	
	(xi)
	Lamipiran A1 (Pin.1/98) (Tender Sahaja)

	BAHAGIAN C: DOKUMEN PENILAIAN TEKNIKAL

	1. Jadual Penentuan Teknikal yang dilengkapkan  dan disertakan dokumen sokongan berikut:
a. Cadangan Teknikal Pembekal (sekiranya ada)
b. Katalog Produk
c. Carta Aliran Penyempurnaan Pembekalan (jika berkaitan)
d. Cadangan Kandungan Latihan
e. Sampel (jika berkaitan)
f. Dokumen-dokumen lain yang berkaitan.

1. NOTIS PELAWAAN

	
Tawaran adalah dipelawa daripada syarikat / pembekal yang berdaftar dengan Kementerian Kewangan Malaysia dan Universiti Malaysia Pahang Al-Sultan Abdullah untuk membuat tawaran bagi sebut harga/tender seperti berikut:



	Bil
	Tajuk
	Kod Bidang
	Harga Dokumen
	Tarikh Buka / Tarikh Tutup

	
1.
	
UMPSA/PPPH/SH/2024(x)

<Tajuk Projek>

	
Kementerian Kewangan Malaysia

Kod Bidang: 
<Kod Bidang>

Kategori :
Pengkhususan : 
Pecahan Sub Bidang : 

Pegawai Bertanggungjawab:

<nama PIC>

<telefon PIC>

	
RM50.00
	
Mulai <Tarikh>
Hingga <Tarikh>

Tarikh Tutup: 
<Tarikh>
(<Hari>)

Jam : 12.00 tengahari 

Lawatan Tapak :

ADA/TIADA
  



ARAHAN DAN MAKLUMAT KEPADA PEMBEKAL / KONTRAKTOR / SYARIKAT

	1) Syarikat/Pembekal boleh membuat pembelian naskah dengan membuat pembayaran dan emelkan maklumat berikut ke
perolehan@umpsa.edu.my:
a. Salinan Sijil SSM serta Sijil Kementerian Kewangan;
b. Resit Pembayaran pembayaran secara atas talian ke akaun Bendahari UMPSA seperti berikut:

NAMA AKAUN : BENDAHARI UMPSA
NO. AKAUN	: 556235304242 (MAYBANK) RECIPIENT REFERENCE : BEND/SH/2024(9)
PAYMENT DETAIL : NAMA SYARIKAT

c. Dokumen sebut harga/tender ini akan di emel kepada syarikat/pembekal;
d. Sebarang pertanyaan, boleh berhubung dengan Pn. Sarah / En. Faris di talian 09-431 6898 / 09-431 6101

	2) Dokumen sebut harga/tender yang telah disempurnakan hendaklah dimasukkan ke dalam sampul surat berlakri dan ditandakan dengan jelas nombor, tajuk dan tarikh tutup sebut harga/tender tersebut disudut sebelah kiri atas sampul surat berkenaan dan dimasukkan sendiri ke dalam Peti Sebut Harga/Tender sebelum atau pada tarikh dan masa yang telah ditetapkan seperti di atas. Sebut harga/tender yang lewat dikemukakan tidak akan dipertimbangkan.

	3) Sila patuhi arahan dan maklumat yang telah dinyatakan di atas bagi memudahkan proses pembelian naskah sebut harga/tender UMPSA. Sebarang pembayaran yang telah dilaksanakan tidak akan dikembalikan.

	4) Pihak Universiti tidak terikat untuk menerima tawaran terendah atau sebarang tawaran.




	(Notis pelawaan ini juga dipaparkan di laman web rasmi UMPSA. Sila layari https://apps.ump.edu.my/vendor/vendor/


	BENDAHARI/KETUA PEGAWAI KEWANGAN

	UNIVERSITI MALAYSIA PAHANG AL-SULTAN ABDULLAH



LAMPIRAN Q
(ARAHAN PERBENDAHARAAN 170)
(Kew. 284-Pin. 5/94)


UNIVERSITI MALAYSIA PAHANG AL-SULTAN ABDULLAH

1. SEBUT HARGA/TENDER UNTUK BEKALAN/PERKHIDMATAN

Dokumen ini hendaklah disifatkan menjadi dan dibaca dan ditaksirkan sebagai sebahagian daripada Perjanjian Sebut Harga.

Kepada (Nama Syarikat)	| Pelawaan sebut harga dikeluarkan
| oleh:
....................................................................... |
| Pusat Pembangunan & Pengurusan Harta
No. Telefon	| Universiti Malaysia Pahang Al-Sultan Abdullah,
| 26600 Pekan, Pahang
No. Pendaftaran dengan Kementerian          | Kewangan	|
| No. Telefon: 019-932 4338 / 017-923 5433
Kod bidang pendaftaran yang relevan	|
dengan pembelian ini ................................... | Tarikh: .......................................................


1. Sila beri sebut harga/tender untuk bekalan/perkhidmatan yang disenaraikan di bawah tertakluk kepada syarat-syarat yang ditetapkan:

1.1. Syarat penyerahan/penyempurnaan. Arahan dan Syarat-syarat Penyebut Harga.

1.2. Tarikh penyerahan/penyempurnaan dikehendaki berdasarkan tempoh serahan yang ditetapkan dalam Surat Setuju Terima.

1.3. Arahan pengiriman serahan tangan ke alamat di atas.

1.4. Sebut harga/tender/ebidding hendaklah dimasukkan ke dalam suatu sampul berlakri dan dan bertanda nombor sebut harga/tender/ebidding yang diiklankan.

1.5. Sebut harga/tender/ebidding hendaklah di hantar ke alamat di atas tidak lewat pada jam 12.00 tengah hari pada tarikh tutup.

1.6. Tempoh sah laku sebut harga hendaklah 90 hari selepas tarikh tutup.


Tarikh: .........................	Tandatangan: ...............................................

Nama Pegawai: ............................................

Jawatan: .......................................................






1. AM

UNIVERSITI MALAYSIA PAHANG AL-SULTAN ABDULLAH
-------------------------------------
2. ARAHAN DAN SYARAT-SYARAT KEPADA PENYEBUT HARGA
--------------------------------------------------



1.1 Universiti Malaysia Pahang Al-Sultan Abdullah (UMPSA) mempelawa kepada syarikat-syarikat yang telah berdaftar dengan Kementerian Kewangan Malaysia (KKM) atau CIDB dengan kod bidang seperti di notis pelawaan serta pendaftarannya masih lagi berkuatkuasa bagi menyempurnakan bekalan/perkhidmatan tersebut. Syarikat-syarikat wajib mendaftar sebagai pembekal di UMPSA seperti di pautan : https://apps.ump.edu.my/vendor/vendor/

1.2 Syarikat yang menggunakan naskah sebut harga/tender rasmi dan mematuhi syarat-syarat sebut harga/tender sahaja yang akan dipertimbangkan untuk penilaian.

1.3 Setiap syarikat hanya dibenarkan untuk membeli dan mengemukakan satu tawaran sahaja bagi setiap sebut harga/tender.

1.4 Borang Jaminan Pembekal dan Surat Akaun Pembida wajib ditandatangani oleh pegawai yang diberi kuasa di dalam Sijil Kementerian Kewangan (MOF). Sekiranya penama di dalam Sijil Kementerian Kewangan tiada maka hendaklah disertakan bersama dengan surat perwakilan kuasa. Kegagalan mematuhi syarat ini akan mengakibatkan syarikat tidak akan dinilai dalam proses Penilaian sebut harga Universiti.

1.5 Syarikat yang membeli naskah sebut harga/tender perlu mengemukakan resit pembayaran sebelum menyertai sebut harga/tender ini.

1.6 Naskah sebut harga/tender Universiti yang tercatat nombor siri sahaja yang akan diterima. Lain-lain naskah tidak diterima kecuali sebagai tambahan kepada naskah yang asal.

1.7 Pelawaan adalah terikat kepada Arahan dan Syarat-Syarat (sekiranya berkaitan) yang dikembarkan bersama-sama ini dan syarat-syarat khas yang akan dikeluarkan bersama-sama dengan dokumen sebut harga/tender berkaitan.

1.8 Semua syarikat hendaklah mematuhi sepenuhnya syarat-syarat ini apabila menyertai sebut harga/tender. Kegagalan mematuhi mana-mana syarat yang telah ditetapkan membolehkan sebut harga/tender tersebut tidak dipertimbangkan dan terus ditolak.

1.9 Jika terdapat kesilapan (discrepancy) di dalam Dokumen Sebut Harga/Tender yang dibekalkan kepada syarikat, adalah menjadi kewajipan dan tanggungjawab syarikat memohon kepada pegawai yang menerima sebut harga/tender untuk membetulkan kesilapan tersebut sebelum tarikh penyerahan sebut harga/tender seperti yang ditetapkan dalam Notis Pelawaan.

1.10 Sebarang pindaan ke atas mana-mana maklumat mestilah dipotong dan ditandatangan ringkas semua pembetulan berserta tarikh. Penggunaan apa-apa bentuk pemadam adalah tidak dibenarkan sama sekali.

1.11 Sebut harga/tender hendaklah sah laku selama sembilan puluh (90) hari daripada tarikh penyerahan sebut harga/tender seperti yang ditetapkan dalam Notis Pelawaan dan seseorang syarikat tidak boleh menarik balik sebut harga/ tendernya dalam tempoh tersebut.

1.12 Syarikat diwajibkan menghadiri taklimat sebut harga/tender sepertimana tarikh, tempat dan masa yang dinyatakan dalam notis sebut harga/tender. Dokumen sebut harga/tender hanya dijual kepada syarikat yang menghadiri taklimat sebut harga/tender sahaja (sekiranya berkaitan).

1.13 Syarikat adalah dinasihatkan untuk membuat lawatan dan pemeriksaan kawasan pembekalan/pemasangan untuk memastikan skop pembekalan/pemasangan yang sebenar.

1.14 Syarikat adalah disifatkan telah menerima dan meneliti tapak pembekalan/pemasangan dan sekitarnya dan telah berpuashati sebelum menyerahkan sebut harga/tendernya tentang bentuk dan jenis kawasan pembekalan/ pemasangan, takat dan jenis pembekalan/pemasangan, bahan dan barangan yang perlu bagi menyiapkan pembekalan/pemasangan, cara perhubungan dengan dan akses kawasan pembekalan/perkhidmatan dan pada amnya hendaklah mendapatkan sendiri semua maklumat yang perlu tentang risiko, perkara luar jangkaan dan semua hal keadaan yang mempengaruhi dan menjejaskan sebut harga/tendernya.

2. TARIKH TUTUP

2.1 Sebut harga/tender ini ditutup seperti tarikh dan masa yang ditetapkan dalam
Notis Pelawaan.

3. PENYERAHAN DOKUMEN SEBUT HARGA/TENDER

3.1 Tawaran hendaklah diberi kepada semua perkara yang dinyatakan di Jadual Penentuan Teknikal dan Jadual Kadar Harga.

3.2 Dokumen sebut harga/tender yang telah diisi dengan lengkap hendaklah dikemukakan dalam satu (1) sampul surat yang diasingkan Bahagian B (Dokumen Penilaian Kewangan) dan Bahagian C (Dokumen Penilaian Teknikal) serta berlakri.

	DOKUMEN PENILAIAN KEWANGAN (SAMPUL 1)

	1.
	Borang Semakan Dokumen (BEND/UP/001)

	2.
	Maklumat Umum Kewangan Penyebut Harga/Petender

	3.
	Jadual Kadar Harga

	4.
	Borang Jaminan Pembekal (BEND/UP/002)

	5.
	Surat Akuan Pembida (BEND/UP/013)

	6.
	Surat Perwakilan Kuasa

	7.
	Maklumat Syarikat Dan Sijil-Sijil

	DOKUMEN PENILAIAN TEKNIKAL (SAMPUL 2)
2. Jadual Penentuan Teknikal (BEND/UP/007) yang dilengkapkan  dan 
3. disertakan dokumen sokongan berikut:
a. Cadangan Teknikal Pembekal (sekiranya ada)
b. Katalog Produk
c. Carta Aliran Penyempurnaan Pembekalan (jika berkaitan)
d. Cadangan Kandungan Latihan
e. Sampel (jika berkaitan)
f. Dokumen-dokumen lain yang berkaitan.



3.3 Sampul surat ini hendaklah dialamatkan kepada alamat seperti yang dinyatakan didalam notis sebut harga/tender, serta dituliskan dengan tajuk, nombor dan tarikh sebut harga/tender ditutup yang berkenaan disebelah atas bahagian kiri sampul surat berkenaan.

3.4 Sebut harga/tender hendaklah dimasukkan sendiri/ melalui pos ke alamat berikut:

Unit Perolehan
Bahagian Khidmat Pengurusan Kewangan, Jabatan Bendahari,
Aras 1, Canseleri Tun Abdul Razak,
Universiti Malaysia Pahang Al-Sultan Abdullah, 26600 Pekan, Pahang Darul Makmur.

3.5 UMPSA tidak akan bertanggungjawab secara langsung atau secara tidak langsung, jika berlaku kelewatan, kehilangan atau lain-lain semasa sebut harga/tender diposkan. Sebut harga/tender yang diterima selepas tarikh tutup tidak akan dipertimbangkan.

3.6 Syarikat tidak boleh memasukkan apa-apa perbelanjaan berkaitan dengan penyediaan sebut harga/tender ini ke dalam harga sebut harga/tender yang ditawarkan.

4. HARGA

4.1 Tawaran harga mestilah dalam Ringgit Malaysia (RM) sahaja dan harga adalah tetap.

4.2 Jumlah keseluruhan tawaran harga di dalam jadual kadar harga hendaklah dibawa ke Borang Jaminan Pembekal. Pihak syarikat hendaklah memastikan pengiraan harga per item serta keseluruhan harga tersebut adalah betul. Pihak UMPSA berhak menolak tawaran syarikat sekiranya berlaku kesilapan dalam mengisi borang tersebut.

4.3 Syarikat yang berjaya tidak boleh mengubah harga tawarannya melainkan dipersetujui secara bertulis oleh pihak Universiti kerana sesuatu sebab di luar kawalan.

4.4 Harga yang ditawarkan mestilah tidak melebihi dua angka perpuluhan. Sebagai contoh: RM0.15/ unit.

4.5 Bagi ruangan yang kosong, misalnya tidak ada apa-apa maklumat yang hendak dicatatkan mestilah ditulis dengan perkataan ”Tidak Berkenaan”.

4.6 Syarikat boleh mengemukakan tawaran berasaskan kepada harga CIF bagi peralatan latihan, penyelidikan dan perubatan yang diimport. Penjelasan mengenai terma-terma ini adalah seperti berikut:

i. CIF (Cost, Insuran & Freight)
Syarikat mesti membayar kos dan tambang untuk membawa masuk barangan ke destinasi pengkalan dan insurans perlu ditanggung oleh syarikat. Syarikat boleh melantik MTO yang berdaftar/ mempunyai kod bidang pengangkutan yang mempunyai nilai tidak lebih daripada RM5 juta bagi sebut harga dan tidak lebih daripada RM10 juta bagi tender.

ii. Pembekal dikenakan syarat wajib menggunakan perkhidmatan MTO dan insurans daripada syarikat MTO dan insuran tempatan bertaraf Bumiputera yang dilantik disenaraikan oleh Kementerian Kewangan. Perkhidmatan MTO dan insurans hendaklah bermula daripada port of loading sehingga ke destinasi terakhir yang dinamakan oleh Universiti.

5. JADUAL PENENTUAN TEKNIKAL

5.1 Spesifikasi jabatan adalah seperti yang dinyatakan dalam Jadual Penentuan Teknikal. Syarikat adalah wajib memenuhi kesemua spesifikasi umum yang dinyatakan.

5.2 Penentuan barang yang hendak dibeli adalah seperti di dalam Jadual Penentuan Teknikal yang dilampirkan. Sila nyatakan cadangan spesifikasi dibawah tajuk “Spesifikasi Syarikat”. Sekiranya ruang yang diberikan tidak mencukupi, syarikat boleh mengemukakan lampiran dengan menggunakan format borang yang sama.

5.3 Kuantiti, jenama, nombor model (jika ada) dan negara pembuat hendaklah dinyatakan dengan jelas, jika tidak sebut harga/tender tidak akan dipertimbangkan.

5.4 Semua syarikat DIMESTIKAN mengisi jadual penentuan teknikal ini. Kegagalan mengisi jadual ini dengan lengkap boleh mengakibatkan syarikat di tolak terus daripada menyertai sebut harga/tender ini.

5.5 Universiti tidak akan melayan tuntutan bagi bayaran tambahan harga akibat dari perbezaan antara tafsiran syarikat dengan tafsiran UMPSA mengenai penentuan ini.

5.6 Sila pastikan syarikat tidak menulis nama atau cop nama syarikat dimana-mana bahagian di dalam jadual penentuan teknikal tersebut.

5.7 Syarikat dikehendaki (apabila diminta) mengemukakan Salinan ASAL/ diakui dah dokumen-dokumen bagi bekalan yang dibekalkan:-
a. ‘National Quality Certification’ dari ‘National Authority’ yang berkenaan;
b. Manufacturer’s/Supplier’s Guarantee Certificate;
c. Inspection Certificate issued by the nominated inspection agency and the Supplier's factory inspection report;
d. Certificate of Origin.

5.8 Syarikat dikehendaki memperakui bahawa bekalan/perkhidmatan yang dibekalkan oleh mereka adalah mengikut spesifikasi atau piawai (jika ada) yang dinyatakan di dalam pelawaan ini.

6. BANTAHAN KE ATAS SPESIFIKASI

6.1 Syarikat boleh membuat bantahan ke atas spesifikasi sebut harga/tender sekiranya didapati spesifikasi sebut harga/tender menjurus kepada sesuatu jenama sahaja. Bantahan boleh dibuat secara bertulis kepada Jabatan Bendahari, UMPSA dengan mengemukakan bukti-bukti yang jelas.

6.2 Surat bantahan ini hendaklah dikemukakan dalam tempoh empat belas (14) hari dari tarikh iklan sebut harga/tender.

6.3 Walaubagaimanapun Universiti tidak terikat untuk menerima bantahan ini.

7. WARRANTI

7.1 Tempoh minimum warranti bagi alat- alat yang dibekalkan adalah tiga (3) tahun daripada tarikh dibekal atau dipasang dan ditauliahkan (jika berkaitan).

7.2 Sekiranya di dalam tempoh warranti, Universiti mendapati barang-barang tersebut tidak memuaskan atau rosak bukan disebabkan oleh penyalahgunaan atau kecuaian Universiti, syarikat hendaklah membaiki dan jika perlu mengganti mana- mana alat atau alat-alat yang tidak berfungsi dengan memuaskan dalam tempoh yang ditetapkan oleh Universiti tanpa apa-apa bayaran tambahan. Laporan- laporan mengenai kerosakan itu termasuk kerja-kerja pembaikan dan penggantian hendaklah dikemukakan kepada Universiti dalam dua (2) salinan.

7.3 Sekiranya syarikat gagal mengganti/membaiki alat-alat berkenaan dengan memuaskan maka Universiti boleh sama ada:

i) Mendapatkan mana-mana orang berkelayakan bagi mengganti/ membaiki alat-alat itu di mana semua kos yang kena bayar bagi tujuan tersebut hendaklah ditanggung oleh syarikat;
atau
ii) Memulangkan alat berkenaan dan syarikat hendaklah membayar denda, pampasan dan kos-kos yang terlibat dengan pemulangan itu.

8. PENENTUAN BARANG

8.1 Semua barang yang dipesan hendaklah dihantar ke tempat yang dinyatakan dalam Pesanan Tempatan UMPSA. Penerimaan barang hanya akan di buat setelah barang-barang diperiksa oleh pihak Bendahari, dan/atau wakil-wakil yang telah diberi kuasa.

8.2 Bendahari atau wakil yang diberi kuasa berhak membuat penolakan terhadap bekalan barang-barang yang rosak atau yang tidak mengikut penentuan penentuan itu.  Kos yang berkaitan hendaklah ditanggung oleh syarikat sendiri.

8.3 Barang yang dibekal hendaklah dijamin dari kecacatannya untuk tempoh 3 tahun dari tarikh pembekalan dan dalam tempoh itu pembekal hendaklah memberi perkhidmatan menyelenggara, servis dan alat-alat ganti dengan percuma.

8.4 Syarikat hendaklah melampirkan tiga (3) salinan surat penyerahan pada tiap-tiap satu penyerahan barang.

8.5 Sebut harga/tender boleh ditawarkan bagi barang setara yang sesuai dengan syarat butir-butir penuh diberi.

9. KATALOG DAN CONTOH

9.1 Apabila diminta, contoh barang-barang atau pembungkusan hendaklah diberi untuk diperiksa atau dianalisa. Contoh yang diterima hendaklah dikirim mengikut bilangan dan pada masa yang ditentukan. Contoh-contoh ini hendaklah ditanda dengan butiran barang seperti yang terdapat dalam sebut harga. Syarikat yang tidak mengemukakan contoh-contoh yang berkenaan, tidak akan dipertimbangkan. Penghantaran contoh adalah atas tanggungan syarikat sendiri.

9.2 Bagi setiap item yang ditawarkan, hendaklah menggunakan katalog asal. Semua katalog/risalah mestilah di dalam Bahasa Malaysia atau Bahasa Inggeris sahaja. Sekiranya salinan fotostat dikemukakan, salinan berkenaan hendaklah jelas, terang dan boleh dibaca.

9.3 Semua katalog atau risalah mestilah ditulis nombor tender dan kod item yang dimasukinya. Nama syarikat tidak boleh dicatatkan di atas katalog atau risalah yang disertakan. Pihak Universiti berhak menolak tawaran syarikat sekiranya didapati tercatat nama ataupun cop syarikat di atas katalog atau risalah yang disertakan.

9.4 Semua tawaran yang dikemukakan mestilah mempunyai jenama/‘trademark’ dan tanda negara asal pada item tersebut. Item-item yang tidak mempunyai tanda-tanda berkenaan tidak akan dipertimbangkan.

9.5 Tawaran yang tidak disertai dengan katalog atau contoh item (apabila diminta) tidak akan dipertimbangkan

10. PENYEMPURNAAN PEMBEKALAN/PERKHIDMATAN

10.1 Tempoh penghantaran dan penyempurnaan pembekalan/ perkhidmatan hendaklah dinyatakan dengan jelas di dalam sebut harga/ tender. Tempoh yang dinyatakan hendaklah merangkumi kesemua kerja-kerja pembekalan, penghantaran, pemasangan, pengujian dan latihan yang dicadangkan.

10.2 Bekalan untuk satu-satu butiran tidak boleh di buat berperingkat. Tiap-tiap satu butiran (iaitu kuantiti yang dipesan) mestilah dibekalkan dengan satu penyerahan sahaja

10.3 Barang yang rendah mutunya atau yang berlainan daripada bekalan yang telah dipersetujui sebut harga/tendernya boleh ditolak;

10.4 Apabila diminta, syarikat hendaklah menyebabkan barang yang ditolak itu dipindahkan atas tanggungan dan perbelanjaannya sendiri, dan ia hendaklah membayar balik kepada Universiti segala perbelanjaan yang telah dilakukan mengenai bekalan yang ditolak itu; dan

10.5 Fasal (10.3) dan (10.4) di atas ini tidaklah memudaratkan apa-apa hak Universiti untuk mendapatkan ganti rugi kerana kegagalan memenuhi obligasi kontrak.

10.6 Bila-bila	dikehendaki,	syarikat	mestilah	sanggup	untuk	mengadakan persembahan/demontrasi alat-alat yang ditawarkan

10.7 Kerajaan sentiasa berhak melantik seseorang pegawai untuk memeriksa dan menguji bekalan itu semasa tempoh pembuatan atau pada bila-bila masa lain sebelum penyerahan bekalan tersebut; dan

10.8 Syarikat hendaklah memberi kemudahan pemeriksaan atau pengujian apabila dikehendaki.

11. TAWARAN PILIHAN (ALTERNATIVE OFFER)

Syarikat tidak dibenarkan membuat tawaran pilihan (alternative offer) bagi mana-mana item yang dimasukinya. Mana-mana syarikat yang tidak mematuhi syarat ini, Universiti akan membuat penilaian terhadap tawaran terendah daripada senarai tawaran-tawaran yang diberikannya.

12. PENERIMAAN SEBUT HARGA/TENDER

12.1 UMPSA tidak terikat menerima sebut harga/tender terendah atau mana-mana sebut harga/tender. Universiti juga berhak memilih lebih dari satu syarikat mengikut kepentingannya.

12.2 Sekiranya sesuatu sebut harga/tender dibuat mengikut pakej-pakej tertentu, syarikat hendaklah mencatatkan harga bagi semua item yang tersenarai di dalam mana-mana pakej yang dimasukinya. Kegagalan mematuhi syarat ini dengan sendirinya menjadikan tawarannya tidak lengkap dan boleh ditolak.

12.3 Syarikat boleh menyertai semua pakej atau mana-mana pakej pilihan.

12.4 Semua syarikat dikehendaki menyatakan harga seunit tiap-tiap item di samping memberi jumlah harga keseluruhan bagi mana-mana pakej yang dimasuki. Penilaian harga antara syarikat akan diasaskan kepada jumlah harga sepakej.

12.5 Tawaran ini akan dipertimbangkan berasaskan daya saing harga, keupayaan kewangan syarikat, pengalaman syarikat dalam bidang kerja, rekod prestasi dan faktor-faktor tambahan lain yang mungkin berkaitan. Walau bagaimanapun Universiti tidak akan terikat untuk menawarkan kontrak kepada syarikat yang menawarkan harga terendah.

13. SETUJUTERIMA SEBUT HARGA/TENDER
13.1 Surat Setuju Terima (SST) akan dihantar oleh Universiti kepada syarikat yang berjaya dan Pengakuan Penerimaan Surat Setuju Terima akan dianggap sebagai kontrak yang mengikat di antara Universiti dan syarikat tanpa mengambil kira sama ada kontrak sebenar akan disempurnakan atau tidak.

13.2 Universiti adalah berhak menyetuju terima sebut harga/tender tersebut sama ada kesemuanya ataupun sebahagian daripadanya. Universiti tidak terikat untuk menerima tawaran yang paling murah atau sebarang tawaran.

13.3 Universiti juga berhak untuk memilih lebih daripada satu syarikat untuk satu-satu kontrak jika difikirkan memberi faedah kepada Universiti.

13.4 Keputusan Universiti adalah muktamad. Universiti tidak akan melayan sebarang surat menyurat yang berupa rayuan dari syarikat mengenai sebab-sebab tawaran mereka tidak berjaya.

13.5 Universiti berhak untuk membatalkan SST jika perkara-perkara berikut tidak dipatuhi:

(a) Syarikat gagal mematuhi mana-mana terma di perenggan 4 dalam Surat SST dalam tempoh masa yang ditetapkan.

(b) Syarikat gagal mematuhi mana-mana terma yang dinyatakan dalam Surat Akuan Pembida Berjaya.

(c) Syarikat telah membuat salah nyataan (misrepresentation) atau mengemukakan maklumat palsu semasa berurusan dengan Universiti bagi perolehan ini atau melakukan apa-apa perbuatan lain seperti memalsukan maklumat dalam Sijil Akuan Pendaftaran Syarikat, mengemukakan bon pelaksanaan atau dokumen lain yang palsu atau yang telah diubah suai.

(d) Syarikat membenarkan Sijil Akaun Pendaftaran Syarikat disalahgunakan oleh individu/syarikat lain.

(e) Syarikat terlibat dalam membuat pakatan harga dengan syarikat-syarikat lain atau apa-apa pakatan sepanjang proses sebut harga sehingga dokumen kontrak ditandatangani.

(f) Syarikat telah memberikan subkontrak sama ada sepenuhnya atau sebahagiannya pembekalan barang tanpa kelulusan Universiti terlebih dahulu.

(g) Syarikat gagal membekalkan barang dan menyempurnakan perkhidmatan dalam tempoh yang ditetapkan.

(h) Syarikat gagal mematuhi mana-mana terma/arahan di dalam dokumen sebut harga.

(i) Syarikat tuan/ pemilik/ rakan kongsi/ pengarah telah disabitkan atas kesalahan jenayah di dalam atau luar Malaysia.

(j) Syarikat digulungkan.

(k) Syarikat gagal mematuhi spesifikasi pembekalan yang ditetapkan.

(l) Terdapat perkara yang melibatkan kepentingan awam atau keselamatan dan kepentingan negara.

14. BON PELAKSANAAN

14.1 Syarikat yang berjaya dikehendaki mengemukakan BON PELAKSANAAN (dalam bentuk Jaminan Bank sahaja) yang berjumlah seperti berikut :-

a. Nilai Bon Pelaksanaan adalah dikira berdasarkan harga kontrak
b. Kontrak Bekalan/Perkhidmatan kurang RM200,000 - dikecualikan daripada Bon Pelaksanaan selaras dengan Pekeliling Perbendaharaan PK4.2.
c. Kontrak Bekalan/Perkhidmatan RM200,001-RM500,000 - 2.5% daripada harga kontrak
d. Kontrak Bekalan/Perkhidmatan RM 500,001 ke atas - 5% daripada harga kontrak

14.2 Bon Pelaksanaan hendaklah dikemukakan dalam Ringgit Malaysia (RM). Bon Pelaksanaan akan dikembalikan kepada Penyebutharga yang berjaya selepas semua syarat kontrak dipenuhi.
14.3 Tempoh sah laku jaminan tersebut hendaklah dari tarikh ianya dikeluarkan sehingga dua belas (12) bulan selepas tarikh tamat kontrak atau selepas obligasi terakhir (termasuk tempoh waranti), mengikut mana yang terkemudian.
14.4 Selain daripada remedi-remedi lain yang sedia terkandung di dalam kontrak ini, Kerajaan juga sentiasa berhak memotong kesemua atau apa-apa jumlah wang yang terkumpul di dalam Bon Perlaksanaan tersebut jika sekiranya terdapat apa-apa pelanggaran syarat di bawah kontrak yang akan ditandatangani oleh kontraktor.
14.5 Pentender yang berjaya dan telah mengikat kontrak dengan Universiti dikehendaki membayar tuntutan gantirugi sekiranya didapati pihak pentender tersebut melanggar syarat-syarat kontrak (breach of contract) dan disabitkan kesalahan.
14.6 Pentender yang berjaya adalah bertanggungjawab melanjutkan tempoh sah laku Bon Pelaksanaan sekiranya berlaku kelewatan dalam pelaksanaan bekalan mengikut tempoh yang telah dipersetujui dan menjejaskan syarat seperti yang ditetapkan di para 3.10.3.



15. KONTRAK PERJANJIAN

15.1 Syarikat yang berjaya dikehendaki menandatangani Kontrak dengan Universiti Malaysia Pahang dan kena membayar ganti rugi jika tidak mematuhi kontrak. Sebarang bantahan kepada syarat-syarat sebut harga/ tender hendaklah dibuat semasa mengemukakan dokumen sebut harga/ tender.

15.2 Syarikat yang berjaya adalah diwajibkan mengikat suatu kontrak perjanjian dengan Universiti yang akan disediakan dalam 4 salinan.

15.3 Syarat-syarat dalam Penentuan Teknikal sebut harga/ tender dan syarat-syarat dalam surat tawaran adalah menjadi sebahagian daripada syarat-syarat kontrak.

15.4 Apa-apa juga duti setem serta kos guaman (jika ada) yang harus dibayar berkenaan dengan persetujuan ini akan ditanggung oleh syarikat tersebut.

15.5 Segala duti setem dan kos guaman (jika ada) hendaklah diselesaikan oleh syarikat tersebut sebelum sebarang tuntutan bayaran dibuat kepada UMPSA. Draf perjanjian adalah seperti yang terkandung di Bahagian D.

16. PEMBAYARAN

16.1 Semua pembayaran adalah dibuat dalam Ringgit Malaysia.

16.2 Pembayaran bagi tiap-tiap penyerahan akan dibuat oleh Jabatan Bendahari, UMPSA dalam tempoh satu bulan (30 hari) selepas barang diterima dan dipasang dengan memuaskan dan setelah inbois dikemukakan oleh Jabatan/Fakulti.

16.3 Borang-borang yang dikemukakan hendaklah diisi dengan lengkap dan ditandatangani sewajarnya.

16.4 Pembayaran kepada syarikat tidak boleh dianggap sebagai perakuan bahawa barang-barang itu adalah mengikut kualiti yang dikehendaki. Bayaran oleh Universiti tidak melepaskan syarikat atas tanggungjawab yang berkaitan di dalam kontrak.

16.5 Pembayaran untuk tiap-tiap pesanan yang telah disempurnakan seboleh- bolehnya akan dibuat dalam tempoh yang munasabah. Bayaran akan dibayar menurut kadar sepertimana yang telah dipersetujui dan yang telah ditentukan di dalam Jadual Kadar Harga. Apabila syarikat mengemukakan tuntutan tertakluk kepada syarat-syarat berikut:

(i) Inbois asal yang lengkap

(ii) Pesanan Tempatan yang asal

(iii) Sijil Akuan Penerimaan (SAP) yang telah ditandatangani oleh penerima bagi Barang-Barang yang tidak memerlukan pemasangan.

(iv) Sijil Pemasangan dan Ujilari (SPU) bagi Barang-Barang yang memerlukan pemasangan dan ujilari. Sijil ini hendaklah ditandatangani oleh penerima.

(v) Pembayaran kepada syarikat tidak boleh dianggap sebagai perakuan bahawa barang-barang itu adalah mengikut kualiti yang dikehendaki. Bayaran oleh Universiti tidak melepaskan syarikat atas tanggungjawab yang berkaitan di dalam kontrak.



17. KENAAN *DENDA/ TOLAKAN/ LIQUIDATED & ASCERTAINED DAMAGES (LAD),
(Mana-mana yang berkenaan)
(Lewat/Gagal bekal barang atau tidak menepati spesifikasi)

17.1 Jika syarikat yang dilantik gagal membekal, menghantar dan memasang barang- barang yang dipesan didalam tempoh yang dicatatkan dalam Surat Setuju Terima, syarikat dikenakan denda untuk tiap-tiap barang yang lewat sehingga sehingga kerja-kerja memasang, mengujilari, mentauliah dan latihan diselesaikan sepenuhnya.

Syarat-syarat perkiraan denda tersebut adalah seperti berikut:

(i) Syarikat yang membuat pembekalan dan penghantaran barang/perkhidmatan dalam tempoh kontrak adalah dikira telah menyiapkan 75% daripada nilai kontrak keseluruhan.

(ii) Baki 25% daripada nilai keseluruhan kontrak yang disiapkan selepas tempoh kontrak tamat, atas kegagalan pihak syarikat adalah dikenakan denda seperti berikut:-


	Nilai baki 25% daripada nilai kontrak keseluruhan
	Denda kelewatan

	RM50,001.00 – RM100,000.00
	RM100.00/hari dan terhad kepada 5%
nilai kontrak

	RM100,001.00 – RM200,000.00
	RM200.00/hari dan terhad kepada 5% nilai kontrak

	
Melebihi RM200,000.00
	Sehari : (BLR x Harga Kontrak)/365
hari	dan   terhad	kepada 5% nilai kontrak



(iii) Pembekalan, penghantaran, pemasangan, pengujian, pentauliahan dan latihan yang disiapkan selepas tempoh kontrak tamat atas kegagalan pihak syarikat,adalah dikenakan denda atas nilai penuh kontrak seperti berikut:

	Nilai Kontrak
	Denda kelewatan

	RM50,001.00 – RM100,000.00
	RM100.00/hari dan terhad kepada 5% nilai kontrak

	RM100,001.00 – RM200,000.00
	RM200.00/hari dan terhad kepada 5% nilai kontrak

	
Melebihi RM200,000.00
	Sehari : (BLR x Harga Kontrak)/365 hari	dan   terhad	kepada 5% nilai
kontrak



(iv) Penangguhan bertulis bagi pembekalan/ penghantaran/ pemasangan/ pengujian/ pentauliahan dan/atau latihan oleh pihak UMPSA adalah tidak dikenakan denda.

(v) Syarikat yang telah membuat pembekalan dan penghantaran tetapi lewat membuat pemasangan, pengujian, pentauliahan dan latihan yang ditangguhkan secara bertulis oleh UMPSA sehingga melewati tempoh dua kali ganda lamanya daripada tempoh tawaran asal syarikat, syarikat dibenarkan memohon bayaran terhad sehingga 50% sahaja tertakluk kepada kelulusan Universiti.





18. DENDA LEWAT MENYELENGGARA

Jika syarikat yang berjaya, gagal mematuhi syarat-syarat penyelenggaraan, maka Universiti berhak menyewa alat yang sama dan segala kos penyewaan akan di potong dari mana-mana bayaran yang akan di buat kepada syarikat yang berkenaan.

19. PENCEGAHAN RASUAH DALAM DOKUMEN PEROLEHAN KERAJAAN
19.1 Sebarang perbuatan atau percubaan rasuah untuk menawar atau memberi, meminta atau menerima apa-apa suapan secara rasuah kepada dan daripada mana-mana orang berkaitan perolehan ini merupakan suatu kesalahan jenayah di bawah Akta Suruhanjaya Pencegahan Rasuah Malaysia 2009 (Akta 694).

19.2 Sekiranya mana-mana pihak ada menawar atau memberi apa-apa suapan kepada pegawai Universiti, maka pihak yang ditawar atau diberi suapan dikehendaki membuat aduan dengan segera ke pejabat Suruhanjaya Pencegahan Rasuah Malaysia atau Balai Polis berhampiran. Kegagalan berbuat demikian adalah merupakan suatu kesalahan di bawah Akta Suruhanjaya Pencegahan Rasuah Malaysia 2009 (Akta 694).

19.3 Tanpa prejudis kepada tindakan-tindakan lain, tindakan tatatertib terhadap pegawai Universiti dan menyenarai hitam syarikat boleh diambil sekiranya pihak- pihak terlibat dengan kesalahan rasuah di bawah Akta Suruhanjaya Pencegahan Rasuah Malaysia 2009 (Akta 694).




19.4 Mana-mana syarikat yang membuat tuntutan bayaran berkaitan perolehan ini awalaupun tiada kerja dibuat mengikut spesifikasi yang ditetapkan dan pegawai Universiti yang mengesahkan tuntutan berkenaan adalah melakukan kesalahan di bawah Akta Suruhanjaya Pencegahan Rasuah Malaysia 2009 (Akta 694).
20. “INTEGRITY PACT”

20.1 Syarikat wajib mengemukakan Surat Akaun Pembida seperti di Lampiran F dimana ia berjanji untuk tidak menawar atau memberi rasuah kepada mana-mana individu lain sebagai sogokan untuk dipilh dalam tawaran ini.

20.2 Surat Akaun pembida tersebut adalah menjadi salah satu dokumen wajib dalam penilaian sebut harga/ tender peringkat pertama. Sekiranya pembida gagal mengemukakan Surat Akaun tersebut yang telah ditandatangani oleh pegawai syarikat yang bertauliah, pembida tersebut akan dinilai sebagai gagal dalam penilaian peringkat pertama dan penilaian seterusnya tidak akan dilaksanakan.

20.3 Syarikat yang berjaya wajib mengemukakan Surat Akaun Pembida Berjaya seperti di Lampiran G berserta dengan Borang Jaminan Pembekal yang telah ditandatangani di mana berjanji tidak akan memberi rasuah sebagai ganjaran kerana mendapatkan kontrak.

21. BARANG-BARANG	“EX-STOCK” ATAU BARANG-BARANG KELUARAN DALAM NEGERI

21.1 Cukai
Melainkan jika ditunjukkan berasingan, harga hendaklah diertikan sebagai termasuk semua jenis cukai berkaitan.

21.2 Pembungkusan
(i) Melainkan jika ditunjukkan berasingan, harga hendaklah diertikan sebagai termasuk belanja pembungkusan.

(ii) Kehilangan atau kerosakan akibat pembungkusan yang tidak cukup atau cacat, hendaklah diganti oleh pembekal.

21.3 Pengenalan
Nama pembuat, jenama, nombor perniagaan atau nombor katalog dan negeri tempat asal barang-barang itu hendaklah ditunjukkan (jika berkenaan).

22. BARANG-BARANG YANG DIIMPORT DARIPADA LUAR NEGERI

22.1 Cukai
Harga hendaklah diertikan sebagai termasuk semua cukai yang berkaitan. Jenis- jenis cukai hendaklah ditunjukkan secara berasingan.

22.2 Matawang
Harga hendaklah dinyatakan dalam Ringgit Malaysia (RM).

22.3 Punca Bekalan
Jika barang-barang tidak dibeli terus dari pengilang/pengeluar, sila nyatakan nama dan alamat pembekal di mana barang-barang itu akan diperolehi.

22.4 Pembungkusan
(i) Barang-barang hendaklah dibungkus dan sesuai untuk dieksport ke Malaysia melainkan jika mengikut kelaziman perdagangan barang-barang itu dieksport dengan tidak dibungkus.


(ii) Melainkan jika ditunjukkan berasingan, harga hendaklah diertikan sebagai termasuk belanja pembungkusan.

(iii) Kehilangan atau kerosakan akibat dari pembungkusan yang tidak cukup atau cacat hendaklah diganti oleh petender.
22.5 Syarikat boleh mengemukakan tawaran berasaskan kepada harga CIF bagi peralatan latihan, penyelidikan dan perubatan yang diimport. Penjelasan mengenai terma-terma ini adalah seperti berikut:

i. CIF (Cost, Insuran & Freight)
Syarikat mesti membayar kos dan tambang untuk membawa masuk barangan ke destinasi pengkalan dan insurans perlu ditanggung oleh syarikat. Syarikat boleh melantik MTO yang berdaftar/ mempunyai kod bidang pengangkutan yang mempunyai nilai tidak lebih daripada RM5 juta bagi sebut harga dan tidak lebih daripada RM10 juta bagi tender.

ii. Pembekal dikenakan syarat wajib menggunakan perkhidmatan MTO dan insurans daripada syarikat MTO dan insuran tempatan bertaraf Bumiputera yang dilantik disenaraikan oleh Kementerian Kewangan. Perkhidmatan MTO dan insurans hendaklah bermula daripada port of loading sehingga ke destinasi terakhir yang dinamakan oleh Universiti.

23. LARANGAN PUBLISITI

Tiada apa-apa iklan mengenai persetujuan terhadap mana-mana sebut harga/tender boleh disiarkan dalam mana-mana akhbar, majalah, atau lain-lain saluran iklan tanpa kelulusan Ketua Setiausaha Perbendaharaan atau Pegawai Kewangan Negeri terlebih dahulu.

24. TAFSIRAN

Sebut harga/tender ini dan apa-apa kontrak yang timbul daripadanya hendaklah diertikan mengikut dan dikawal oleh undang-undang Malaysia, dan syarikat bersetuju tertakluk hanya kepada bidang kuasa Mahkamah Malaysia sahaja dalam apa-apa pertikaian atau perselisihan jua pun yang mungkin timbul mengenai sebut harga/tender ini atau apa-apa kontrak yang timbul daripadanya.

25. INSURANS

Insurans/takaful atas barang dalam perjalanan adalah tidak dibenarkan dimasukkan ke dalam sebut harga/tender.

26. TINDAKAN TATATERTIB

26.1 Selaras dengan usaha Universiti untuk mewujudkan komuniti perniagaan yang berdisiplin, bertanggungjawab, berintegriti serta mengamalkan tadbir urus korporat yang baik semasa berurusan dengan Universiti, maka Universiti telah menggubal satu pekeliling bagi mencapai maksud di atas.

26.2 Pekeliling Perbendaharaan PK 8 – Ketidakpatuhan Dalam Perolehan Kerajaan bagi perkara tindakan tatatertib ke atas syarikat dan firma perunding yang berdaftar dengan kementerian kewangan telah menyatakan dengan jelas akan kesalahan-kesalahan dan tindakan tatatertib yang boleh diambil ke atas syarikat dan firma perunding yang telah melakukan kesalahan tersebut.



26.3 Jenis-jenis kesalahan yang dilakukan oleh syarikat adalah seperti berikut:

a) Kesalahan kerana melanggar syarat pendaftaran
b) Kesalahan kerana melanggar syarat tender/ kontrak
c) Kesalahan jenayah dan tanggungan sivil

26.4 [bookmark: 26.4_Jenis-jenis_tindakan/hukuman_tatate]Jenis-jenis tindakan/hukuman tatatertib adalah seperti berikut:

a) Surat amaran
b) Batal kod bidang
c) Gantung pendaftaran
d) Batal pendaftaran


e) Pemilik modal/ahli Lembaga Pengarah bagi syarikat/firma perunding disenaraihitamkan
f) Pembatalan taraf Bumiputera/pembuat

26.5 Tanpa prejudis kepada tindakan-tindakan lain, tindakan tatatertib boleh diambil sekiranya didapati pihak syarikat atau firma perunding yang berdaftar dengan Kementerian Kewangan terlibat dengan mana-mana kesalahan di bawah pekeliling ini.

































3.  PEGAWAI BERTANGGUNGJAWAB UNTUK DIHUBUNGI
Pertanyaan berkaitan dengan penentuan teknikal sebut harga/tender ini bolehlah diajukan kepada:-

<Nama Pegawai Berkenaan>
<Jawatan Pegawai Berkenaan>
<Pejabat Pegawai Berkenaan>
Universiti Malaysia Pahang Al-Sultan Abdullah
26600 Pekan, Pahang Darul Makmur
Telefon : <telefon>
e-mel: <emel>

